








A FUNDACIÓN DE L UCUS AUGUSTI: 
HERDANZA CÉLTICA E INTERVENCIÓN ROMANA 

En colaboración con Rosa Brañas Abad e Manuel Santos Estévez 

A 
fundación de Lugo, Lucus Augusti, tense estudado basi­

camente dende os puntos de vista institucional, estraté­

xico ou urbanístico, sen esquecer que o seu nome sitúa 

á cidade na estela do desenvolvemento do culto impe­

rial. Pero foron minoritarios e sen proxección algúns in­

tentos de trazar unha orixe prerromana da cidade baseándose na 

consonancia entre Lucus e o nome do deus céltico Lugus/Lug, recorda­

do directamente no nome actual pola propia evolución fonética do seu 

nome romano (aínda que seguindo unha evolución fonética indepen­

dente en celta e latín, véxase infra). 

Na nosa opinión, esta última aproximación adoece de formular de 

cheo a cuestión na perspectiva metodolóxica axeitada, que non é outra 

que a propia da Historia das Relixións. Con esta afirmación non trata­

mos tanto de insistir sobre se a modalidade da Historia que é a Historia 

das Relixións ten un obxecto, método e fontes específicos (Brelich 

1989), senón en poñer de relevo que toda unha serie de feítos, relacións 

e comparanzas que non se trouxeron a colación nos estudos tradicio­

nais sobre a fundación de Lucus, son pertinentes dende o punto de vis­

ta indicado e, de paso, contribúen a aclarar temas colaterais de 

interese, como son determinados aspectos da política relixiosa de Au­

gusto ou a xénese dalgúns temas da tradición xacobea. 

Para axudar a seguir o argumento que se vai propoñer pode ser útil 

expoñermos a súa estrutura, que evoca a figura dun "A" Fig. 111.1 ). Os 

epígrafes 1 e 2 corresponden ao trazo horizontal e describen situacións 

dral, onde está o sepulcro do Apóstolo e en nome do Rei. Os nacionalis­

tas de esquerdas, defensores da independencia de Galicia, celebran 

manifestacións e un xantar de fraternidade na Carballeira de San Lou­

renzo para conmemorar o Día da Patria Galega -as súas manifesta­

cións eran duramente reprimidas pola policía durante a ditadura de 

Franco. Desfila o exército. Non hai vodas, pero Fraga, no seu discurso 

perante o Apóstolo, láiase da baixa natalidade de españois, e galegos 

en particular- nos últimos tempos destacan ademais as súas interven­

cións contra as parellas de feito como causantes de diversos males. Na 

Alameda, toda clase de carruseis, montañas rusas, postos de tiro ao 

branco e xogos de destreza e forza son asiduamente visitados, así co­

mo os postes ambulantes de bebidas e comidas. Todo está cheo de tu­

ristas e vendedores de recordos que inzan os arredores do templo e o 

propio templo. Bares e restaurantes traballan arreo. Un lixeiro orballo 

desluce o día, pero non hai incidentes salientables. 




